
ბატონო გრიგოლ,
თქვენს 2016 წლის 31 მაისის N04/07/14724 წერილთან დაკავშირებით, სსიპ-სოციალური მომსახურების სააგენტო, კომპეტენციის ფარგლებში, გაცნობებთ:
             საქართველოს შრომის, ჯანმრთელობისა და სოციალური დაცვის მინისტრის 2010 წლის 20 მაისის N141/ნ ბრძანებით დამტკიცებულია „სოციალურად დაუცველი ოჯახების სოციალურ-ეკონომიკური მდგომარეობის შეფასების წესი“ (იხ. დანართის სახით).  
             აღნიშნული წესი განსაზღვრავს სოციალურად დაუცველი ოჯახების სოციალურ-ეკონომიკური მდგომარეობის შეფასების მეთოდსა და პირობებს, არეგულირებს სოციალურ-ეკონომიკური მდგომარეობის შეფასების პროცესთან დაკავშირებულ ორგანიზაციულ და სამართლებრივ საკითხებს. ამ წესის მიზანია „სოციალურად დაუცველი ოჯახების მონაცემთა ერთიან ბაზაში“ რეგისტრაციის მაძიებელი და რეგისტრირებული ოჯახების იდენტიფიკაცია და მათი სოციალურ-ეკონომიკური მდგომარეობის შესახებ ინფორმაციის შეგროვება, ოჯახის სარეიტინგო ქულის დადგენა.
              ამავე ბრძანებით დამტკიცებულია „ოჯახის დეკლარაციის“ ფორმა.  „ოჯახის დეკლარაცია“ წარმოადგენს სპეციალური ფორმის დოკუმენტს, რომელიც შეიცავს მონაცემებს ოჯახის შემადგენლობაში მყოფი წევრების, ოჯახის შემოსავლებისა და კომუნალური დანახარჯების შესახებ, აგრეთვე მონაცემებს, რომლებიც ასახავს ოჯახის ფაქტობრივ სოციალურ-ეკონომიკურ მდგომარეობას და საჭიროა ოჯახის სარეიტინგო ქულის დასადგენად. 
„სოციალურად დაუცველი ოჯახების მონაცემთა ერთიან ბაზა“ ფორმირებულია „ოჯახის დეკლარაციის“ მონაცემების საფუძველზე და მოიცავს სწორედ მის ანალოგიურ ველებს.

